ԱՄՓՈՓԱԹԵՐԹ
«ՊԱՏՐԱՍՏԻ ԱՐՏԱԴՐԱՆՔԻ, ԱՊՐԱՆՔՆԵՐԻ ՄՆԱՑՈՐԴԻ ՊԱԿԱՍՈՐԴ ՀԱՅՏՆԱԲԵՐԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը¸

Գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	ՀՀ էկոնոմիկայի նախարար
29.03.2013թ.
N01/10.1.2/1615-13
	Քննության առնելով «Պատրաստի արտադրանքի, ապրանքների մնացորդի պակասորդ հայտնաբերելու կարգը հաստատելու մասին» ՀՀ կառավարության որոշման նախագիծը (այսուհետ՝ Նախագիծ)` հայտնում ենք, որ Նախագծի հավելվածի 4-րդ և 5-րդ կետերը տնտեսվարողի համար նախատեսում են գույքագրում անցկացնելու պարտականություններ, ինչը հակասում է ՀՀ սահմանադրության 83.5 հոդվածին և «Իրավական ակտերի մասին» ՀՀ օրենքի 9-րդ հոդվածի 4-րդ մասին:

Ելնելով վերոգրյալից` ՀՀ էկոնոմիկայի նախարարությունը Նախագիծը տվյալ ձևաչափով ընդունելը նպատակահարմար չի համարում:
	Չի ընդունվել:
Գույքագրում անցկացնելու պարտականու-թյունները սահմանված է «Հայաստանի Հանրապետությունում ստուգումների կազ-մակերպման և անցկացման մասին» ՀՀ օրենքի 7-րդ հոդվածի «թ» կետով, համա-ձայն որի` ստուգումն իրականացնող անձինք իրենց լիազորություններն իրակա-նացնելիս իրավունք ունեն ստուգման հրամանում նշված հարցերի շրջանակ-ներում պահանջել անցկացնելու ակտիվների և պարտավորությունների գույքագրումներ: Միաժամանակ, նույն օրենքի 1-ին հոդվածի համաձայն` ստուգում իրականացնող անձանց իրավունքները գործում են նաև ուսումնասիրությունների (տվյալ դեպքում` չափագրումների) անցկացման դեպքերում:
	

	ՀՀ ֆինանսների նախարար

03.04.2013թ.

N1/6.2-5/4327-13
	1. Հաշվի առնելով այն հանգամանքը, որ «Հարկերի մասին» ՀՀ օրենքի 25.2-րդ հոդվածի համաձայն, պատրաստի արտադրանքի, ապրանք​ների մատա​​կարարման կամ պահպանման վայրերում պատրաստի արտադրանքի, ապրանք​ների մնա​​ցորդի պակասորդ հայտնաբերվելու դեպքում նույն հոդվածով նախա​տես​ված տուգանք​​ները կարող են կիրառվել միայն օրենքով սահմանված կարգով ավե​լաց​ված արժեքի հարկ վճարող համարվող տնտեսավարող սուբյեկտների մոտ իրականացվող ստու​​գում​ների, ինչպես նաև հաշվետու տարվա որևէ ամսում ապրանքների, արտադրանքի, ծառայությունների և ակտիվների իրացումից հասույթի (զուտ հասույթը` առանց անուղղակի հարկերի) կամ «ներմուծում ազատ շրջանառության համար» մաքսային ռեժիմով ներ​մուծ​​ված ապրանքների մաքսային արժեքի 100 միլիոն դրամի շեմը գերազանցած հարկ վճա​րողի մոտ «Հայաստանի Հանրապետությունում ստուգումների կազմակերպման և անցկաց​ման մասին» ՀՀ օրենքի թիվ 4 հավելվածով սահմանված չափագրման արդյունքներով` առաջարկում ենք նախագծով հաստատվող կարգի 1-ին կետով սահմանել կարգի կիրառության շրջանակները:
	Ընդունվել է:

	Նախագծի նախաբանը լրացվել է «օրենքով սահմանված դեպքերում» բառերով:

	
	2. Նախագծով հաստատվող կարգի 2-րդ կետով պատրաստի արտադրանքի, ապրանք​ների մատակարարման կամ պահպանման վայր հասկացությունների սահմանման նպա​տակով հղում է կատարվում «Հարկերի մասին» ՀՀ օրենքի N4 հավելվածով սահմանված` «առաքման վայր» և «առաքման կետ» հասկացու​թյուն​ներին, ինչի արդյունքում որո​շա​կիո​րեն ընդլայնվում է պատրաստի արտադրանքի, ապրանք​ների մատակարարման կամ պահ​պանման վայր հասկացությունների շրջանակը` հաշվի առնելով այն, որ բացառապես ման​րածախ վաճառք իրականացնող խանութը, օրի​նակ, «Հարկերի մասին» ՀՀ օրենքի N4 հավելվածի իմաս​տով համարվում է առաքման վայր:

        Հաշվի առնելով վերոնշյալը, ինչպես նաև այն, որ նախագծով հաստատվող կարգի հիմ​քում դրված տրամաբանությամբ բացառապես ման​րածախ վաճառք իրականացնող խանութ​​ներում պատրաստի արտա-դրանքի, ապրանքների մնացորդի պակասորդի բացա​հայտ​ման հնարավո-րությունները ներկայումս սահմանափակ են (հաշվի առնելով այն, որ ման​րածախ վաճառք իրականացնող խանութներում իրացման շրջանառություններն արձա​նա​գրվում են հսկիչ-դրամարկղային մեքենաներով և իրացվող ապրանքների քանա​կա​գու​մա​րային հաշվառում չի կատարվում)` առաջարկում ենք լրացուցիչ քննարկել նախագծով հաս​տատվող կարգի 2-րդ կետով առաջարկվող մոտեցումը:
	Չի ընդունվել:

Նախ, «Հարկերի մասին» ՀՀ օրենքի 25.2-րդ հոդվածով նախատեսված տուգանքը կիրառվում է ինչպես պատրաստի պատրաստի արտադրանքի, այնպես էլ ապրանքների մատակարարման կամ պահպանման վայրերում պատրաստի արտադրանքի, ապրանքների մնացորդի պակասորդ հայտնաբերվելու դեպքում: 
     ՀՀ կառավարության որոշմամբ պետք է  հաստատվի պատրաստի արտադրանքի և  ապրանքների մատակարարման կամ պահպանման վայրերում (ինչպիսիք «Հարկերի մասին» ՀՀ օրենքի N4 հավելվածով հաստատված կարգի 2-րդ կետի հասկացությունների իմաստով հավասարապես կարող լինել թե առաքման վայրը և թե առաքման կետը) դրանց պակասորդ հայտնաբերելու կարգը: 

      Եթե կարգի գործողության շրջանակներից հանվեն (ինչն օրենքով նախատեսված չէ) այն առաքման վայրերը, որտեղ իրականացվում է մանրածախ առևտուր, ապա արտա-դրանքի, ապրանքների մնացորդի պակա-սորդ բացահայտելն առավել կբարդանա և նաև կկորցնի իր իմաստը, ստեղծելով չփաստաթղթավորված ապրանքների չվերահսկվող շրջանառության հնարավո-րություն:   

	 

	
	     3. Նախագծով հաստատվող կարգի 4-րդ կետի համաձայն, հարկ վճարողի մոտ պատ​րաստի արտադ​րանքի, ապրանքների մնացորդի պակասորդ հայտնաբերելու նպա​տա​կով անհրաժեշտ է ստու​գում կամ չափագրում իրականացնել պատրաստի արտադ​րանքի, ապրանքների մատակարարման և պահպանման բոլոր վայրերում:
     Այդ կապակցությամբ, գտնում ենք, որ առաջարկվող մոտեցումը կիրառության տես​անկ​յունից կարող է որոշակի խնդիրներ առաջացնել, քանի որ գործնականում բավական դժվար կլինի մեկ ստուգման շրջանակներում միաժամանակ արձանագրել հարկ վճարողին պատ​կանող` պատրաստի արտադրանքի, ապրանքների մատակարարման և պահպանման բոլոր վայրերի մնացորդները:

    Հաշվի առնելով վերոնշյալը, ինչպես նաև այն, որ գործող օրենսդրության համաձայն, պատ​րաստի արտադրանքի, ապրանքների տեղաշարժերի փաստաթղթավորումն իրակա​նաց​վում է ըստ մատակարարման կամ պահպանման առանձին վայրերի` առաջարկում ենք քննար​կել նախագծով առաջարկվող մոտեցումը վերանայելու նպատակա​հար​մա​րության հարցը, ինչը հնարավորություն կընձեռի պատրաստի արտադրանքի, ապրանքների մնա​ցորդի պակասորդի հայտնաբերման նպատա-կով ստուգում կամ չափագրում իրականացնել մատա​կարարման կամ պահպանման առանձին վայրերում:
	Չի ընդունվել:

Նախ, «Հարկերի մասին» ՀՀ օրենքի 25.2-րդ հոդվածով նախատեսված տուգանքը կիրառվում է հարկ վճարողի պատրաստի արտադրանքի, ապրանքների մատակա-րարման կամ պահպանման վայրերում պատրաստի արտադրանքի, ապրանքների մնացորդի պակասորդ հայտնաբերվելու դեպքում: Ընդ որում, այդ տուգանքները արտադրանքի, ապրանքների պակասորդի մասով հանդիսանում են վերջնական հարկային պարտավորություններ:

     Եթե կարգի գործողության շրջանակները սահմանափակվեն պատրաստի արտադրանքի, ապրանքների մատակարարման ու պահպանման միայն առանձին վայրերով (ինչն օրենքով նախատեսված չէ), ապա պակասորդի բացահայտելն ինքնին առավել կբարդանա (առաքման որևէ վայրում փաստացի պակասորդը կպատճառաբանվի առաքման այլ վայրեր տեղափոխումներով), ստեղ-ծելով չփաստաթղթավորված ապրանքների չվերահսկվող շրջանառության հնարավո-րություն:   

	

	
	 4. Հաշվի առնելով այն հանգամանքը, որ պատրաստի արտադրանքի, ապրանքների մատա​​կարարման կամ պահ​պան​​ման վայրերում պատրաստի արտադրանքի, ապրանքների շարժը անընդհատ կատարվող գործընթաց է` հնարավոր անհստակություններից խուսա​փելու նկատառումներով, առաջարկում ենք նախա​գծով հաստատվող կարգի 4-րդ կետում սահ​​մանել օրվա որևէ ժամ, որի դրու​թյամբ պետք է կազմվեն գույքագրման փաստացի մնա​ցորդ​ների վերաբերյալ արձանագրու​թյուն​​​ները:
	Չի ընդունվել:
ՀՀ կառավարության որոշմամբ գույքագրման փաստացի մնացորդների վերաբերյալ արձանագրությունների կազմման համար որևէ ժամ սահմանելը նպատակահարմար չէ: ներկայացված հարցիօ կարգավորման նպատակով նախագծով նախատեսվում է մինչև գույքագրման արդյունքների վերաբերյալ արձանագրության կազմումը, ապրանքային մնացորդների փոփոխութ-յունները հաշվառել առանձին, որոնք չեն մասնակցելու ապրանքային մնացորդի պակասորդի հաշվարկմանը:
	

	
	       5. Նախագծով հաստատվող կարգի 5-րդ կետի կապակցությամբ առաջարկում ենք`

      1) քննարկել հարկ վճարողների կողմից գույքագրումներ կատարելու համար վերջ​նա​ժամկետ սահմանելու նպատակահարմարության հարցը,

2) երկրորդ պարբերությունում «ներկայացվում են» բառերը փոխարինել «արտա​ցոլ​վում են» բառերով` հակառակ պարագայում կարող է ընկալվել, որ կատարված գույքա​գր​ման արդյունքները նախապես պետք է ներկայացվեն հարկային մարմնին:
	1) Չի ընդունվել: Նախագծով առաջարկվող` որոշումն ուժի մեջ մտնելու ամսվան հաջորդող ամսվա 1-ի, ինչպես նաև 2014 թվականի և հետագա տարիների հունվարի 1-ի դրությամբ արտադրանքի, ապրանքի մնացորդները ելակետային տվյալներ են հանդիսանալու նախագծի 6-րդ կետով նախատեսված` փաստա-թղթային մնացորդի հաշվարկման համար:

2) Ընդունվել է: 
	Նախագծի 5-րդ կետի երկրորդ պարբերությունում «ներկայացվում են» բառերը փոխարինվել են «արտա​ցոլ​վում են» բառերով

	
	   6. Միաժամանակ, որպես ընդհանուր նկատառում, առաջարկում ենք նախագծով կար​​գավորել նաև այն դեպքերը, երբ պատրաստի արտադրանքի, ապրանք​ների գույքա​գր​ման փաստացի մնացորդները` ապրանքախմբերի մակարդակով, քանակապես համապա​տաս​խանում են գույքագրման փաս​տա​թղթային մնացորդներին, սակայն որոշակի ապրան​քա​խմբի մեջ մտնող` առանձին ապրան​​քատեսակների մասնաբաժին-ների մնացորդների առու​մով առկա են անհամապա​տաս​​խա​նություններ (ավել-ցուկներ, պակասորդներ): Կար​ծում ենք, որ նկարագրված դեպքը, կարգի կիրառության իմաս​տով չպետք է որակվի որպես պատ​րաստի արտադրանքի, ապրանքների պակա-սորդի հայտ​նաբերման դեպք, հատկա​պես եթե ապրանքախմբի մեջ մտնող առանձին ապրան​քա​տե​սակների գների ու ինքնար​ժեք​ների տարբերությունները հավասար են միմյանց:
	    Չի ընդունվել: 

    Ապրանքների մնացորդի պակասորդի որոշման համար նախագծով առաջարկվող քայլերը` գույքագրման փաստացի մնացորդի (քանակագումարային) արձանագրումը, գույքագրման փաստա-թղթային մնացորդի (քանակագումարային) որոշումը, պակասորդի մեծության որոշումը որպես գույքագրման փաստաթղթային և փաստացի մնացորդների դրական տարբերություն, կարծում ենք, չի առաջացնում ներկայացված խնդիրները:

	

	ՀՀ արդարադատության նախարար
 02.05.2013թ. 

N 01/2432-13
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Պատրաստի արտադրանքի, ապրանքների մնացորդի պակասորդ հայտնաբերելու կարգը հաստատելու մասին»  Հայաստանի Հանրապետության կառավարության որոշման նախագծի  վերաբերյալ

      2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
      3. Նախագծում իրավական այլ ակտերի նորմերի անհարկի կրկնություններ  առկա չեն: 





      4. Նախագծում անհրաժեշտ բոլոր հարցերը կարգավորված են: 

       5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:



	Ընդունվել է ի գիտություն
	

	
	  6. Օրենսդրական տեխնիկայի կանոնները մասամբ պահպանված չեն: Այսպես՝        

1/ նախագծի 2-րդ կետում անհրաժեշտ է «հրապարակման օրվան հաջորդող օրը» բառերը փոխարինել «հրապարակմանը հաջորդող օրվանից» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:

2/ Կարգի 1-ին կետում անհրաժեշտ է «կանոնակարգվում են» բառերը փոխարինել «կարգավորվում են» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:   

3/  Կարգի 5-րդ կետում անհրաժեշտ է «գույքագրումներ» բառը փոխարինել «գույքագրում» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:   

     4/ Կարգով հաստատված ձև N 1-ից անհրաժեշտ է «ստուգում իրականացնող պաշտոնատար անձի վերաբերյալ տվյալները և ստորագրությունը պարտադիր է սույն կարգի 4-րդ կետով սահմանված դեպքերում:» նախադասությունը հանել և նախատեսել առանձին կետով՝ նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 12-րդ մասի դրույթները, համաձայն որոնց՝ նորմատիվ իրավական ակտում բացատրություններ կամ ծանոթագրություններ չեն տրվում: 

7. Նախագիծն անհրաժեշտ է համապատասխանեցնել սույն եզրակացության  6-րդ կետին:
	1. Ընդունվել է
2. Ընդունվել է
3. Ընդունվել է
4. Ընդունվել է       

Ընդունվել է
	1. Նախագծի 2-րդ կետում «հրապարակման օրվան հաջորդող օրը» բառերը փոխարինվել են «հրապարակմանը հաջորդող օրվանից» բառերով:

2. Կարգի 1-ին կետում «կանոնակարգվում են» բառերը փոխարինվել են «կարգավորվում են» բառերով:

3. Կարգի 5-րդ կետում «գույքագրումներ» բառը փոխարինվել է «գույքագրում» բառով:   

4. Կարգով հաստատված ձև N 1-ից հանվել է «ստուգում իրականացնող պաշտոնատար անձի վերաբերյալ տվյալները և ստորագրությունը պարտադիր է սույն կարգի 4-րդ կետով սահմանված դեպքերում:»: Նախադասությունը տեղափոխվել է կարգի 5-րդ կետի 2-րդ պարբերություն: 
Նախագիծը համապատասխանեց-վել է եզրակացության  6-րդ կետին:


